
Ситуацијата на Ромите во Македонија е подобрена во последните години.  Бројот на ученици Роми запишани во основните, а особено во средните училишта е делумно зголемен.  Политиките на позитивна дискриминација кои ги воведе Владата имаа позитивно влијание врз бројот на студенти Роми кои се запишани во системот на високо образование и оние кои дипломираат во истиот.  Подобрено е и учеството на Ромите во сферите на политичката и јавната администрација, а остварена е и значителна соработа помеѓу Владата и ромските заедници.   
Стапката на невработеност меѓу Ромите во Македонија е двојно поголема од националниот просек и изнесува 70–80%.  Според ромските невладини организации, вистинската бројка е повисока од 90%.  Оваа проценка е направена врз основа на оценувањето на невладините организации дека не сите Роми се евидентирани во агенциите за вработување и дека 85% од ромските семејства се корисници на социјална помош.  Едно неодамнешно истражување за ранливите групи (7)  покажува дека само 8,3% од работоспособните Роми (постари од 15 години) се вработени или самовработени во формалната или неформалната економија, како и дека само 7,2% од Ромите од оваа возрасна група се вработени со полно работно време.  Со други зборови, еден Ром вработен со полно работно време треба да издржува околу 13 други лица.  
Истото истражување согледа и дека 68% од вработените Роми се ниско квалификувани работници
.
Министерството за труд и социјална политика на Република Македонија во партнерство со Асоцијацијата за демократски развој на Ромите „Сонце”, Министерството за труд и социјална политика на Република Албанија и невладината организација од Албанија – Активни Роми за Албанија, организираше студиска посета во врска со активните мерки за вработување и вработливост во следните земји: Бугарија, Шпанија, Турција и Данска.  Главната цел на оваа студиска посета беше: „Разгледување на искуствата и можностите за справување со проблемите на невработеност и имплементација на најдобрите практики за зголемување на вработувањето и вработливоста на ромската популација”.  Оваа студиска посета беше поддржана од Фондот на Декадата. 
По студиската посета под македонското претседателствување со Декадата, во план беше да се организира Меѓународна конференција за вработување и вработливост на Ромите.

Меѓународната конференција за вработување и вработливост на Ромите, наречена „Пристојна работа за Ромите”, беше организирана од 1–2 декември 2011 во Скопје, Република Македонија.

Целите на оваа конференција беа да се претстават тековните политики за вработување, како и тоа до која мера истите придонесуваат кон намалувањето на невработеноста во рамките на ромската популација.  Исто така, имаше цел да го согледа влијанието на економската и финансиската криза и да ги идентификува добрите практики и искуства, како и потребните мерки за нивна континуирана примена од страна на институциите на системот, и да ги разгледа можностите за вработување и вработливост на Ромите во земјите на Декадата.   
На конференцијата присуствуваа 96 учесници од земјите на Декадата и 22 меѓународни презентери (Советот на Европа, ОБСЕ, УНДП, ИОМ и др.).  Конференцијата беше организирана од страна на Министерството за труд и социјална политика, а поддржана од страна на Фондот на Декадата, УНДП, ОБСЕ, ИОМ, Делегацијата на ЕУ во Република Македонија, како и техничка помош од Асоцијацијата за демократски развој на Ромите „Сонце” од Тетово.
Отворање на пленарната сесија
. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 

Претседавач: Мабера Камбери, Раководител на сектор за координација и техничка помош на Министерот за труд и социјална политика, Република Македонија
Говорници: Спиро Ристовски, Министер за труд и социјална политика, Република Македонија; Неждет Мустафа, Министер без ресор, Национален координатор од Република Македонија за Декадата на Ромите; Роберт Лидел, в.д. шеф на Делегацијата на ЕУ во Република Македонија; Ралф Брет, Амбасадор / Шеф на Мисијата на ОБСЕ во Скопје; Диадра Бојд, Постојан кординатор на УН / Постојан претставник на УНДП; Сузана Заковска, Раководител на Канцеларијата на Меѓународната организација за миграција   

· Г-дин Спиро Ристовски, Министер за труд и социјална политика, Република Македонија 

Земајќи ги предвид моменталните причини за високата невработеност, тие често се лоцираат во ниската побарувачка на работна сила, што пак е последица од лошиот економски пораст во последната декада и глобалната економска криза.  Според постоечките трендови кои го иницираат регрутирањето на Ромите,  можност за подобрување ќе има дури кога државата ќе започне со општ позитивен економски развој, од што произлегува потребата за вклучување на сите релевантни субјекти и потенцијален општествен поредок преку заеднички напори за создавање на конкретна стратегија за намалување на невработенста помеѓу Ромите, што е едно од главните егзистенцијални прашања на оваа популација.  Она што ги става членовите на ромската етничка група во неповолна положба во оваа ситуација е фактот што многу од Ромите кои бараат работа го немаат потребното ниво на образование за да бидат конкурентни на пазарот на трудот.  Маргинализацијата на Ромите бара координирана и долгорочна посветеност од страна на сите засегнати страни и учесници, како и од страна на меѓународната заедница.  Ова бара итни активности од кои се очекува барем привремено да ја подобрат ситуацијата.  Токму затоа Министерството за труд и социјална политика, во соработка со другите релевантни институции, секоја година изготвува оперативен план за активни мерки и политики за вработување.  Како дел од мерките се вбројува и  обезбедувањето на директно вработување и зголемено вработување на поранливите групи, вклучувајќи ги и Ромите.
· Неждет Мустафа, Министер без ресор и Национален координатор од Република Македонија за Декадата на Ромите

Нашето Претседателство има за цел да се надоврзе на препораките и заклучоците од сите претходни конференции за вработување во однос на нивната практична реализација.  Ние, како претседавачи, сакаме да го иницираме ова со цел препораките и заклучоците од сите тематски конференции да не останат само во деклараторна и печатена форма, па така да бидат заборавени пред следната конференција.  Мислам дека имаме доволно квалитетни заклучоци од конференциите за вработување, какви што се оние од последната конференција организирана под Чешкото претседателство со ЕУ и конференцијата одржана во Република Хрватска во јуни 2009, кои дадоа можност да се дискутира статусот и да се одредат поместувањата во оваа област со цел да се елиминираат штетните анти-ромски политики.  Темата за вработување е важна со оглед на тоа дека во последните години голем број на земји членки на Декадата беа погодени од глобалната економска и финансиска криза.  Ова најмногу влијаеше врз Ромите, правејќи ги уште поранлива категорија.  Во Република Македонија, на почетокот од Декадата и во согласност со Акциониот план за вработување на Декадата, невработените Роми се посебна целна група кон која се насочени активните мерки за вработување.  На овој начин правиме напори да обезбедиме институционален пристап кој со сигурност ќе ги вклучи невработените Роми во оперативниот план за вработување и тоа не само во активните мерки за вработување изнесени во планот; поконкретно, од 2009 Ромите се наведени како посебна целна група со посебен буџет и ресурси.
· Роберт Лидел, в.д. шеф на Делегацијата на ЕУ во Република Македонија

Денеска ќе дискутираме за еден од главните проблеми: вработеност, или подобро невработеност, обидувајќи се на тој начин да се реши проблемот со невработеноста.  Ајде да ги искористиме најдобро што можеме оваа конференција и работилниците и да најдеме подобри начини за подобрување на ситуацијата на Ромите во општеството од коешто доаѓаат.  Ова не е класична конференција, туку, пред сѐ, активен семинар, па затоа ајде да зборуваме конкретно.  Знаеме што да правиме со Ромите, знаеме дека треба да имаме образование, знаеме дека нѝ требаат активни мерки, знаеме дека нѝ треба евиденција на луѓе; треба да започнеме да го правиме тоа.  Па затоа ајде да ги размениме најдобрите практики и да се обидеме да извлечеме максимум од она за коешто знаеме дека можеме да го направиме.  ЕУ е посветена на своите партнери, а многу од нив се тука и денеска, обидувајќи се да изградат вистински кохезивно општество кое е насочено не само кон невработеноста, туку и кон промовирање на социјалната кохезија и борбата против сиромаштијата.  Мора да се стремиме кон зајакнување на членовите на ромската заедница да можат да ги остварат своите амбиции и должности во општеството, како и за еднакви права и можности за сите мажи, жени и деца Роми.  Вклученоста на Ромите треба да стане факт, а не прашање на легислатива.  На локално ниво, образованието и вработувањето, здравството, инфраструктурата, транспортот и условите за домување се очигледно меѓусебно зависни и мора да бидат развивани на логичен начин.  Дете коешто е гладно, нема работна маса или место каде може да учи, ќе има поголеми тешкотии во постигнувањето на повисоко образовно ниво во иднина.  Недостигот од квалификации е, и ќе продолжи да биде, пречка при наоѓањето на работа, а сиромаштијата е често несакана последица од супстандардното домување и здравје.  Сите ние сфаќаме како фактите кои го сочинуваат магичниот круг на сиромаштијата се усогласени и се зајакнуваат едни со други.
· Г-дин Ралф Брет, Амбасадор / Шеф на Мисијата на ОБСЕ во Скопје
Тука сме денеска поради фактот што важноста на вработувањето на Ромите, како и нивната социјална и економска инклузија се здоби со политичка важност во агендата на ОБСЕ во последните години.  Првиот чекор во оваа насока беше усвојувањето на Акциониот план за подобување на состојбата на Ромите во областа на ОБСЕ во 2003.  Главната цел на акционите планови е да се идентификуваат промлематичните ситуации со кои се сретнуваат Ромите и да се препорача збир на активности кои треба да ги преземат земјите учеснички со цел да се обезбеди ромските заедници да ги уживаат правата предвидени во Меѓународната конвенција на Обединетите нации за елиминација на сите форми на расна дискриминација.  Но, уште многу треба да се направи за подобрување на состојбата на Ромите во областа на ОБСЕ, како и за воведување на целите на социјалното вклучување во пракса.  Како што знаете, постојат и други политички рамки за Ромите кои се применливи во регионот на ОБСЕ; една од нив е Декадата на вкучување на Ромите 2005–2015.  Главната цел на Акциониот план на ОБСЕ и на Декадата на вклучување на Ромите е справувањето со социо-економските предизвици кои стојат на патот на вклучувањето на Ромите.    
Постои и позитивен равој на ситуацијата;  сепак, процентот на јавни службеници Роми во одделни институции, особено во правосудните институции, и понатаму е низок.  Зголемената застапеност сама по себе не е доволна.  Распространетоста низ сектори и по позиции исто така треба да биде предмет на интерес.  Мисијата на ОБСЕ во Скопје ја поздравува одличната соработка со Министерството за труд и социјална политика и преку, на пример, овој нацрт од првиот конкретен извештај на земјата за имплементацијата на Акциониот план за подобрување на состојбата на Ромите во областа на ОБСЕ.  ОБСЕ останува доследна во следењето на ситуацијата на Ромите и нејзината човечка димензија на средбите за имплементација во Варшава.
· Г-ѓа Диадра Бојд, Постојан кординатор на УН / Постојан претставник на УНДП

Дозволете најнапред да честитам на Владата за организирањето на оваа конференција за вработување и пристојна работа за Ромите.  Се работи за многу значајна тема––вработувањето е многу повеќе од обезбедување на приход за луѓето; се работи за самопочит, остварување на потенцијалот на личноста, социјална кохезија, продуктивна економија и, секако, клучен елемент во прекинувањето на магичниот круг на сиромаштијата.  Вработувањето треба да се базира на пристојна работа; Обединетите нации преку Меѓународната организација за труд (МОТ), во соработка со Владата, синдикатите и организациите на работодавачи, го промовира концептот на пристојна работа.  Ова значи креирање работни места, гарантирање на правата на работното место, проширување на социјалната заштита и промовирање на социјален дијалог.  Навистина е соодветно тоа што оваа конференција за вработување и пристојна работа за Ромите се одржува тука во Скопје.  Овде, највисоката стапка на невработеност и ниското учество во пазарот на трудот влијае врз животите на многу луѓе.  Но, најтешките влијанија ги чувствуваат најранливите групи.  Во овој регион, стапките на сиромаштијата се повисоки меѓу ромската заедница отколку во мнозинските заедници.  Сепак постојат и позитивни вести од Македонија; МОТ и УНДП спроведуваат студија за вработувањето на Ромите во Република Македонија.  Првичните податоци покажуваат дека постојат диспаритети во образованието, вработувањето и нивото на примања меѓу Ромите и останатото население, но таквите разлики во Република Македонија се нешто помали отколку во другите земји. 
· Сузана Заковска, Раководител на Канцеларијата на Меѓународната организација за миграција

Денешното присуство на толку многу претставници на институци, како и на претставници на невладини организации и експерти, ја потврдува националната посветеност и значењето на вработувањето на Ромите.  Ромската популација се смета за една од најмаргинализираните и најранливите групи во регионот.  Голем процент од ромската популација живее многу под основните стандарди на живеење, има највисока стапка на невработеност и најмал процент на писменост.  Истражувачката литература достапна во регионот го нагласува континуираниот пораст меѓу ромската популација во поглед на недостиг на документи, невработеност, здравствена заштита и квалитет на живот.  Иако не постои универзална или општа дефиниција за ризикот од маргинализација, јасно е дека вработувањето на лица од ранливите групи е поврзано со локалниот и меѓународниот пазар на труд и со економските состојби, но исто така е поврзано и со немањето еднакви можности.  Стратешките документи достапни во регионот ставаат акцент на комплексноста на проблемот со вработувањето, како и поврзаноста на возраста со можностите за формално образование, обука и преквалификации во областите кои се бараат на пазарот на трудот.  Промовирањето на социјалната вклученост и вработување е взаемна одговорност и бара интегриран одговор и партнерство на сите нивоа помеѓу јавните надлежни органи, социјалните партнери, невладините организации, меѓународните организации и други партнери.  Нашите одговорности треба да бидат поделени со самата ранлива група, која треба да биде активно вклучена во севкупното планирање и во активностите за социјално вклучување.  
Заклучоци:

· Без продуктивно вработување, остварувањето на целите на пристојното живеење, социјалната и економската интеграција, личниот успех и социјалниот развој е невозможно; 

· Владите, заедно со синдикатите и работодавачите, мора да работат за подобрување на квалитетот и релевантноста на обуките и услугите за вработување со цел да се зголеми вработеноста на Ромите;
· Развивањето на вештините е основен елемент во подобрувањето на вработливоста и продуктивноста на Ромите, а може да биде и значаен инструмент за намалување на сиромаштијата и исклученоста.  Образованието и вештините може да им овозможат на Ромите да излезат од кругот на несоодветно образование, неквалитетни обуки, ниска продуктивност и неквалитетни и лошо платени работни места; 
· Мора да ги натераме Ромите да останат во пазарот на труд и во образованието и обуките;
· Ромите мора да добијат втора шанса во формалниот образовен систем;
· Мора да бидат креирани активни мерки на пазарот на труд во согласност со потребите на Ромите.
СЕСИЈА I: ЕУ ФОНДОВИ: ПРОМЕНА ЗА АМБИЦИОЗНА ИНКЛУЗИВНА ПОЛИТИКА ЗА ВРАБОТУВАЊЕ НА РОМИТЕ
. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 

Цел: Оваа сесија ќе разгледува како Фондовите на ЕУ може да бидат мобилизирани за да ја поддржат инклузивната политиката за вработување на Ромите.  
Претседавач: Нафи Сарачини, Делегација на Европската Унија во Република Македонија. Говорници: Армел де Керос, Генерален директорат за вработување; Фабијан Шефер, Делегација на Европската унија; Елвис Али, Делегација на Европската унија.
Заклучоци:

Оваа сесија даде увид во политиките и фондовите на ЕУ кои се достапни за поддршка на политиката за вработување на Ромите.  Даден беше и преглед на политиките на ЕУ, како и на целите на агендата 2020 на ЕУ.  Вклучувањето на ромската популација е предизвик за Европската унија во целост, но напредокот е условен од напорите на национално и локално ниво.
Можностите за поддржување на Ромите во имплементирањето на политиките и проектите беа презентирани од страна на претставниците на Делегацијата на ЕУ во Скопје.  Компенентата 4, Развој на човечките ресурси, од Инструментот на ЕУ за претпристапна помош (ИПА) нуди можност за поддржување на проекти од областа на вработувањето, социјалното вклучување и образование.  Беа презентирани и примери од конкретни проекти.  Исто така беа презентирани и проектите поддржани во рамките на ИПА компонентата 1, чија целна група е ромската популација.
Патот до целосна економска и социјална интеграција на ромските заедници во главните општествени текови во Европската унија ќе биде долг и тежок.  Комисијата е убедена дека ова би било позитивно само преку добри заложби и одржување на посветеноста на сите релевантни фактори.  
Отворена трибина: прашања и одговори
Прашање 1: Постои ли можност, освен Ромите бегалци од Косово, во ИПА 2011 да бидат вклучени и Ромите од Република Македонија? 
Одговор 1: Постои можност за вклучување и на други Роми, но не на сите. 
Прашање 2: Како да се адресира сегментот за потребата од соработка помеѓу земјите членки и други земји?

Одговор 2: Постои можност земјите од Западен Балкан да бидат поддржани од инструментите на ИПА.
Прашање 3: Дали постои можност ЕУ да поддржува приватни фирми во вработувањето на Роми?

Одговор 3: Да, постои можност преку процесот на децентрализација, но во овој момент не знаеме дали ова прашање ќе биде приоритет.
СЕСИЈА II: ПРИСТАПИ ДО ВКЛУЧУВАЊЕ НА ПАЗАРОТ НА ТРУДОТ

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .
Цел: Искуство во вработување на Роми; образовни потреби и можности за личен развој на кариерата; механизми за надминување на проблемите со интеграцијата на Ромите во пазарот на трудот индивидуален пристап/водење на предмети.

Претседавач: Емил Крстановски, Национален координатор во МОТ.  Говорници: Хавиер Саез, Тим за помош на Специјалниот претставник на Генералниот секретар по прашања за Ромите, Совет на Европа (преземете .ppt); Давут Оксуз, Експерт за вработување, Турска агенција за вработување (преземете .ppt); Јенс Кристиан Сиберсен, Раководител на сектор, Центар за кариера Копенхаген (преземете .ppt); Синем Капар Дириоз, Експерт за планирање, Министерство за развој на Република Турција (преземете .ppt).
Заклучоци:

· Без вработување, целите за пристојно живеење, социјална и економска интеграција, личен успех и социјален развој се невозможни; 

· Владите, заедно со синдикатите и работодавачите, треба да работат за подобрување на квалитетот и релевантноста на обуките и услугите за вработување со цел да се зголеми вработливоста на Ромите;
· Развивањето на вештини е основен елемент во подобрувањето на вработливоста и продуктивноста на Ромите, а може да биде и значаен инструмент за намалување на сиромаштијата и исклученоста.  Образованието и вештините може да им овозможат на Ромите да излезат од кругот на несоодветно образование, неквалитетни обуки, ниска продуктивност и неквалитетни и лошо платени работни места; 

· Мора да направиме напори  да ги натераме Ромите да останат во пазарот на труд и во образованието и обуките;
· Ромите треба да добијат втора шанса и повторно да бидат воведени во формалниот образовен систем;
· Мора да бидат креирани активни мерки на пазарот на труд во согласност со потребите на Ромите.

Отворена трибина: прашања и одговори

Прашање 1: Дали Центарот за кариера во Данска работи со ромската заедница?
Одговор 1: Центарот за кариера има пристап на локално ниво и не таргетира одделни етнички групи.
Прашање 2: Како е организирана структурата на стручното образование и работната сила во Република Турција?

Одговор 2: Во Турција имаме Национална агенција за планирање која работи на ниво на политики и креира политики за вработување и вработливост.  Агенцијата за вработување ISKUR е одговорна за имплементирање на политиките на локално ниво и организирање на стручни обуки за невработените лица според потребите на пазарот на трудот. 

СЕСИЈА III: ВРАБОТУВАЊЕ НА РОМИТЕ – СОСТОЈБА И ПРЕДИЗВИЦИ

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

Цел: Да предизвика широк дијалог за тоа како државата, приватниот сектор и граѓанското општество заедно да работат на отстранување на бариерите и промовирање на позитивни дејства за вработување на Ромите; презентирање на примери и предложување на практични мерки за обезбедување на пристојна работа и намалување на ранливоста на вработувањето на Ромите. 

Претседавач: Весна Џутеска Бишева, Помошник постојан претставник/Програма, УНДП.  Говорници: Андреј Иванов, Експерт на УНДП, Регионален центар, Европа и Заедница на независни држави (ЗНД), Братислава, Словачка, Можности за образование и вработување за Ромите – регионално истражување (преземете .ppt); Кристина Михес, Виш специјалист на МОТ за трудово законодавство и социјален дијалог – Пристап до вклучување на Ромите и формирање на нормативна перспектива и перспектива за вработување (преземете .ppt); Проф. Шеин Најл О’Хигинс, Вонреден професор на Салерно Универзитетот и експерт на УНДП и МОТ за прашања за Ромите и пазарот на трудот, Ромите и вработувањето во Македонија (истражување на УНДП/МОТ) (преземете .ppt).
Заклучоци:

· Потребно е да се интензивираат активностите кои ќе го овозможат задржувањето на Ромите во формалниот образовен систем.  Фокусот треба пред да биде насочен кон жените Ромки во повисоките нивоа на образование;
· Заедно со мерките за поголемо вклучување на Ромите во образовниот систем, потребно е истовремено да се третираат и прашањата на дискриминација во поглед на пристап до работа и остварување на еднакви приходи при извршување на работа од еднаква важност.  Бариерите во полето на надоместок за плата при вработување може да не влијаат стимулативно врз младите луѓе кога тие донесуваат одлука за тоа дали да продолжат со школување;
· Потребно е да се спречи долгорочната невработеност и економска исклученост, бидејќи цената за повторно вклучување во пазарот на трудот е многу поголема; 
· Студиите покажуваат дека Ромите и останатите заедници се желни да вложат дополнителни напори, доколку имаат пристап до пристојна и дополнителна работа;
· Политиките и мерките за вработување на Ромите не може да се базираат само на економско-технократски принципи.  Потребно е да се употреби интегриран пристап кој ќе ги земе предвид социјалната вклученост и човечкиот развој;
· Неформалниот сектор е сеуште најраспространетата форма на работење на Ромите.  Работењето во неформалниот сектор е пораспострането помеѓу жените. Мерки и политики треба да бидат насочени кон интегрирање на неформалната во вистинската економија; 
· Потребно е да се интегрираат политиките за вклучување на Ромите во клучните политики со цел да се елиминираат бариерите во вработувањето и пристапот до пристојна работа за ранливите групи;
· Треба да работиме на менување на ставовите помеѓу работодавачите и вработените Роми;
· Поврзаноста помеѓу државата и приватниот сектор треба да биде многу блиска.  Улогата на државата не треба да заврши со обезбедувањето на обуките.  Соработката и поддршката треба да продолжат сѐ до чинот на вработување;
· Анализите покажуваат дека постои значителен јаз во имплементацијата на конвенцијата (Вработување и работни места бр. 111), 1958, пред се во поглед на: 
· Сѐ уште има недоволна застапеност на Ромите вработени во приватниот и јавниот сектор;

· Недостигаат позитивни мерки за образование и вработување;

· Потребно е да се креираат практични мерки за еднаков пристап на Ромите до пазарот на трудот;

· Потребно е да се отстранат сите дискриминаторни и асимилирачки политики и мерки; 
· Потребно е да се зајакнат механизмите за разрешување на спорови.
Отворена трибина: прашања и одговори

Прашање 1: Според истражувањето на УНДП, не е точно дека ромската популација е помалку платена.

Одговор 1: Според истражувањето на УНДП, просечната плата на Ромите е пониска од просечната плата на останатите, но не станува збор за истите работни места (Ромите работат на помалку платени работни места).    
СЕСИЈА IV: УЛОГАТА НА СИНДИКАТИТЕ И ОРГАНИЗАЦИИТЕ НА РАБОТОДАВАЧИТЕ ВО ТРЕТИРАЊЕТО НА СИТУАЦИЈАТА НА ВРАБОТУВАЊЕТО НА РОМИТЕ
. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

Цел: Да предизвика широк дијалог за тоа како државата, синдикатите и работодавачите можат заедно да работат на прашањето за позитивни дејства за вработување на Ромите.
Претседавач: Мирјана Алексевска, Министерство за труд и социјална политика.  Говорници: Живко Митревски – Претседател на Сојузот на синдикати во Република Македонија; Миле Бошков – Претседател на Бизнис конфедерацијата на Република Македонија, Министерство за економија, Претприемништво и конкурентност на мали и средни претпријатија во Република Македонија; Раде Ненадиќ, Организации на работодавачи.
Заклучоци:

· Неопходно е да се иницира поголема соработка со организациите на работодавачите и синдикатите во планирањето на политиките за Ромите;
· Да се актуелизира прашањето за можностите за вработување на Ромите во големите приватни компании и да се промовира концептот за социјална одговорност, позитивна дискриминација и соработка со приватниот сектор во имплементирањето на активните мерки за вработување,
· Работодавачите и синдикатите се отворени за соработка и поголемо вклучување на ромската популација во активностите. 

Отворена трибина: прашања и одговори

Прашање 1: Кога ние, Ромите, немаме пристојни живеалишта, вода и канализација, дали тоа значи дека не сме добри работници?
Одговор 1: Не само Ромите, туку сите луѓе кои имаат лоши услови за живот не може да имаат можности за редовна работа.

Прашање 2: Г-дине Раде Ненадиќ, спомнувате во својот говор дека Ромите не сакаат да работат.  Од каде е извлечен тој заклучок?

Одговор 2: Има непополнети работни места за собирање на секундарни суровини за Ромите во Струмица, но ниту еден претставник од ромската заедница не аплицираше за работа. 

Коментари: Г-дине Ненадиќ, не можете со еден пример да кажете дека Ромите не се заинтересирани за работа.  Главниот проблем поврзан со Ромите и вработливоста кој треба да биде третиран, е тоа Ромите да имаат економска култура.  

СЕСИЈА V: ВРАБОТЛИВОСТ НА РОМИТЕ ВО ЈАВНИТЕ ИНСТИТУЦИИ
. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 
Цел: Институционална интеграција на Ромите и импликациите од ваквиот развој на зголемена партиципација на Ромите во јавниот и политичкиот живот.  Во овој контекст, сесијата ќе ја даде димензијата на ОБСЕ во однос на застапеноста на Ромите во јавните институции, како и најдобрите практики и предизвици од Охридскиот рамковен договор за правична застапеност на Ромите. 
Претседавач: Ибрахим Ибрахими, Заменик министер, Министерство за труд и социјална политика.  Говорници: Арие ван дер Пас, Координатор за меѓуетнички односи, ОБСЕ, Застапеност на Ромите во јавниот сектор – регионален контекст; Атула Касуми, Државен советник, Секретаријат за спроведување на Охридскиот рамковен договор, Моменталната ситуација на правичната застапеност на Ромите во Република Македонија, Предизвици и извлечени национални поуки. 

Заклучоци:

· Вработувањето на Ромите во јавните институции е особено значајно за одредувањето на приоритетите за вработување според правичната застапеност на заедниците во согласност со Охридскиот рамковен договор;
· Позитивните примери за обезбедување на пристојна работа за претставниците на Ромите во јавните институции треба да бидат презентирани и во другите земји на Декадата како позитивен модел за вклучување на ромската заедница во јавните институции;
· Соработката со институциите и невладините организации треба да продолжи со цел имплементирање на заедничките активности и проекти.  Секретаријатот за спроведување на Рамковниот договор во Република Македонија ќе ја интензивира соработката во периодот кој следи, ќе продолжи со истата и ќе објави јавни повици до невладините организации за поднесување на проекти.

Отворена трибина: прашања и одговори

Прашање 1: Дали во Охридскиот рамковен договор постојат конкретни планови за вработување, како и активности за вработување и вработливост на Ромите?

Одговор 1: Во рамките на Охридскиот рамковен договор постои програма со фонд од 200 000 евра кои можат да бидат употребени од страна на невладиниот сектор, доколку се применат за конкретни проекти.  Оваа програма ќе биде имплементирана во 2012.  Сега е време кога Ромите треба да бидат поактивни и да се следат активностите на Владата.  Охридскиот рамковен договор ги застапува правата на помалите етнички заедници.  

СЕСИЈА VI: ПРИСТОЈНА РАБОТА ЗА РОМИТЕ
. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 
Претседавач: Ебeн Фридман.  Говорници: Росен Асенов, Светска банка – Канцеларија во Република Бугарија, Финансиска инклузија на Ромите во Источна Европа: Патот до (само)вработување (преземете .ppt); Соња Божиновска, Специјалист по трудова миграција МОТ (преземете .ppt); Алваро Гутиерез Маестро, Фондација Секретаријат на Ромите, Сектор за труд – Кралство Шпанија (преземете .ppt); Александар Филиповски, PSM (преземете .ppt).    

Росен Асенов (Финансиска инклузија на Ромите во Европа: Патот до самовработување)
· Презентација базирана на новиот извештај на Светската банка;

· Фокус на микрокредитите во 5 земји членки на ЕУ (Бугарија, Чешка, Унгарија, Романија, Словачка);

· Повеќето жени и значителен број мажи се надвор од работната сила;

· Потреба од нова соработка со банките, социјалните организации, владите;

· Нема потреба од нови, одделни договори од страна на банките и останатите формални даватели на улуги;

· Регионална перспектива за потенцијал и ограничувања на програмите за микрокредитирање за третирање на економската и особено финансиската исклученост на Ромите.  

Соња Божиновска

· Целта на активностите на ИОМ е да се намали илегалната миграција и да се спречи трговијата со луѓе преку зајакнување и вештините на идентификуваните корисници.

· Проектите/мерките во областа на вработувањето на Ромите треба да бидат дизајнирани преку интегрален пристап врз основа на потребите на целната група и вклучување на релеватните инстритуции, компании, НВО и преставници на целната група.

· Подготовка на програми за тренинг од области кои се : атративни на пазарот на труд и вклучуваат директна врска со потребите на  компаниите за работна сила.

· Активностите треба да бидат придружени со следење на напредокот на корисниците на услугите.

· Подолго временски период на траење на стручните обуки за работа 

· Промоција на интеркултурен дијалог, односно едукација на другите надвор од ромската заедница (заедницата или општеството во целина) врз основа на вклучување на мнозинството во конкретни иницијативи

· Потреба од проекти и мерки кои се насочени кон справување со бариери за вработување на Ромите и посебен фокус на ромксата жена ( со фокус на ниското образовно ниво, недостаток на кфалификации и елиминирање на предрасудите и стереотипите кон Ромите)

Алваро Гутиерез Маестро

· Програма за професионална обука;

· Традиционални занимања во рецесија;

· Пример за добри практики составени од комплементарни активности кои се однесуваат на Ромите, институциите и неромската популација. 

Александар Филиповски 
· Бизнис инкубатори насочени кон претприемничкиот дух на младите во Република Македонија;
· Активностите кои се фокусираат на Ромите сместени во пошироките програми на неромските невладини организации.
Заклучоци:

· Проблемот не е само работа, туку пристојна работа, на пример, легална работа во услови кои го прават работењето попривлечно отколку неработењето и активностите во сивата економија кои носат приходи;

· Ромите се во релативно неповолна положба во однос на останатите заедници поради причини кои се објективни и социјални: генерално, немаат само Ромите понизок степен на образование и професионални квалификации, но сепак тие почесто се предмет на дискриминација.  Жените се особено ранлива категорија и во двата случаи.  (Оваа комплексна ситуација укажува на потребата од холистични/интегрирани пристапи составени од комплементарни активности.);
· Потреба од осигурување дека Ромите имаат вештини и квалификации кои ќе им овозможат да се натпреваруваат во пазарно-управуваните економии.  (Ова значи, за подобро или за полошо, насочување на вниманието кон моменталните трендови наместо кон традиционалните занаети како такви.);  

· Повеќебројната (неромска) популација има улога во имплементирањето и особено во разбирањето на мерките кои ги таргетираат Ромите. 

СЕСИЈА VII: РАЗМЕНА НА ДОБРИ ПРАКТИКИ ОД СФЕРАТА НА ВРАБОТУВАЊЕТО ВО ЗЕМЈИТЕ ОД ДЕКАДАТА
. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 
Претседавач: Елвис Мемети, Министерство за труд и социјална политика.  Говорници: Виолета Димитриева, Државна агенција за вработување на Република Македонија (преземете .ppt); Марина Кувездиќ, Хрватска агенција за вработување (преземете .ppt); Милан Јовановиќ, Министерство за човекови права и бегалци на Босна и Херцеговина (преземете .ppt); Милена Прица, Министерство за економија и регионален развој на Србија (преземете .ppt); Мимоза Хасани, Министерство за труд, социјална политика и еднакви можности на Република Албанија (преземете .ppt); Петар Атанасов, Национален совет за соработка за етнички и интеграциски прашања (преземете .ppt); Мартин Лусиано, Министерство за вработување и емиграција, Кралство Шпанија (преземете .ppt); Анита Кристеа, Министерство за труд, семејство и социјална заштита на Романија (преземете .ppt); Сзтојка Атила, Министерство за јавна администрација и правда, Државен секретаријат за социјално вклучување.
Претседавач: Ферди Исмаили, Асоцијација за демократски развој на Ромите „Сонце”.  Говорници: Дебелац Белмин, Ромска младинска иницијатива „Биди ми пријател”, Босна и Херцеговина; Осман Балиќ, Мрежа на Декадата на Ромите во Србија (преземете .ppt); Душко Костиќ, Здружение на ромското пријателство „Луна”; Мердан Муслиевски, Невладина организација „ДРОМ”.   

Заклучоци:

· Постојат административни пречки за Ромите кои бараат работа;

· Вработувањето на Ромите не е економски, туку политички проблем во поглед на неформалните прибирачи на секундарни суровини; 

· Потребно е подобрување на соработката помеѓу јавните институции, невладиниот сектор и ромската заедница на локално и национално ниво;

· Потребно е стекнување економска култура од страна на ромската заедница;

· Земјите на Декадата треба да развијат практични економски политики во согласност со потребите на Ромите.
АНЕКСИ (Агенда преземете и Листа на учесници преземете)
. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 

� Извештај „Унапредување на образованието на Ромите во Република Македонија”





Автори на извештајот се: г-дин Ферди Исмаили, извршен директор на Асоцијацијата за демократски развој на Ромите „Сонце” и г-дин Елвис Мемети, советник во Министерството за труд и социјална политика

